
ᓈᒻᒪᒋᔭᐅᓚᐅᖅᑐᑦ ᑲᑎᒪᔨᓄᑦ ᓄᕙᒻᐸᕆ 2005 

ᑭᖑᓪᓕᖅᐹᒃᑯᑦ ᐋᖅᑭᒋᐊᖅᑕᐅᓚᐅᖅᑐᖅ ᓴᑉᑕᒻᐸᕆ 2009 

 

 
I. ᐱᔾᔪᑕᐅᔪᖅ 

 

• ᐃᒪᓐᓈᖅᑐᕈᑎᒥᒃ ᐱᑕᖃᕈᓐᓇᖁᑉᓗᒍ ᐊᑐᕐᓂᐊᕐᓗᓂ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ 
ᖃᕆᑕᐅᔭᖏᓐᓂᒃ ᖃᕆᑕᐅᔭᓕᕆᔾᔪᑎᖏᓐᓂᒡᓗ; ᐊᒻᒪᓗ 

• ᒥᐊᓂᕆᔭᐅᑦᑎᐊᕈᓐᓇᖁᑉᓗᒋᑦ ᐋᖅᑭᐅᒪᑦᑎᐊᕈᓐᓇᖁᑉᓗᒋᓪᓗ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ 
ᖃᕆᑕᐅᔭᓕᕆᔾᔪᑎᖓ ᐊᒻᒪᓗ ᑎᑎᕋᖅᓯᒪᔭᖏᑦ. 

 
II. ᐊᑐᖅᑕᐅᓂᖓ 

 
ᐅᓇ ᒪᓕᒐᖅ ᑐᕌᖓᔪᖅ ᑕᒪᐃᓐᓄᑦ ᐃᖅᑲᓇᐃᔭᖅᑎᓄᑦ, ᐱᖃᑕᐅᓪᓗᒋᑦ ᐊᐅᓚᑦᑎᔨᒃᑯᑦ ᑲᑎᒪᔨᖏᑦ. 
 
III. ᖃᐅᔨᓴᐃᓂᖅ 

 
ᓄᓇᕗᑦ ᑐᓐᖓᕕᒃᑯᑦ ᑎᒥᖓ ᐱᔪᓐᓇᐅᑎᖃᖅᑐᖅ ᖃᐅᔨᓴᐃᔪᓐᓇᕐᓂᕐᒧᑦ ᑕᒪᐃᓐᓂᒃ ᑐᓴᐅᒪᖃᑦᑕᐅᑎᒍᑕᐅᔪᓂᒃ 
ᐊᐅᓪᓛᖅᐸᒃᑐᓂᒃ ᐃᖅᑲᓇᐃᔭᕐᕕᖏᑦᑎᒍᑦ, ᐃᓱᒪᓕᐅᖅᑎᐅᑎᓪᓗᒋᑦ. ᓄᓇᕗᑦ ᑐᓐᖓᕕᒃᑯᑦ ᑎᒥᖓ ᑎᑎᕋᕈᓐᓇᖅᑐᖅ 
ᐊᒻᒪᓗ/ᐅᕝᕙᓘᓐᓃᑦ ᖃᐅᔨᓴᐃᓗᑎᒃ ᐃᖅᑲᓇᐃᔭᖅᑏᑦ ᖃᕆᑕᐅᔭᒃᑯᑦ ᑎᑎᕋᕐᓂᕆᕙᒃᑕᖏᓐᓂᒃ, ᖃᕆᑕᐅᔭᓕᕆᔾᔪᑎᓂᒃ 
ᐊᒻᒪᓗ ᖃᕆᑕᐅᔭᒃᑯᑦ ᖃᓄᐃᓕᐅᕈᑕᐅᔪᓂᒃ ᖃᓄᑐᐃᓐᓇᖅ ᐊᒻᒪᓗ ᑐᓴᐅᒪᑎᑕᐅᖏᒃᑲᓗᐊᕐᓗᑎᒃ 
ᖃᐅᔨᒋᐊᕐᕕᐅᔪᓐᓇᖅᑐᑦ.  ᓄᓇᕗᑦ ᑐᓐᖓᕕᒃᑯᑦ ᑎᒥᖓ ᐱᔪᓐᓇᐅᑎᖃᖅᑐᖅ ᖃᐅᔨᓴᐃᔪᓐᓇᕐᓗᓂ 
ᖃᕆᑕᐅᔭᓕᕆᔾᔪᑎᒥᓂᒃ ᐊᑐᕐᓗᓂ ᑕᒪᓐᓇ ᒪᓕᒐᖅ ᒪᓕᒃᑕᐅᑦᑎᐊᖁᑉᓗᒍ ᐃᖅᑲᓇᐃᔭᖅᑎᒥᓄᑦ.  
 
ᐃᖅᑲᓇᐃᔭᖅᑏᑦ ᓂᕆᐅᖕᓂᖃᖏᑦᑐᑦ ᑐᓴᖅᑎᑦᑎᑦᑕᐃᓕᔪᒪᓇᔭᕐᓂᕐᒧᑦ ᐊᑐᖅᑎᓪᓗᒋᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ 
ᖃᕆᑕᐅᔭᒃᑯᑦ ᑎᑎᕋᕈᑎᒋᕙᒃᑕᖏᓐᓂᒃ, ᖃᕆᑕᐅᔭᒃᑯᑦ ᑐᓴᐅᒪᖃᑦᑕᐅᑎᓂᕆᕙᒃᑕᖏᓐᓂᒃ ᐊᒻᒪᓗ 
ᖃᕆᑕᐅᔭᓕᕆᓂᕆᕙᒃᑕᖏᓐᓂᒃ. 
 
ᑐᑭᓯᒋᐊᕈᑎᒃᓴᑦ ᐱᔭᐅᔪᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ ᐃᖅᑲᓇᐃᔭᕐᕕᖏᓐᓂᒃ ᓇᖕᒥᓂᖁᑎᒋᔭᐅᔪᑦ ᓄᓇᕗᑦ 
ᑐᓐᖓᕕᒃᑯᑦ ᑎᒥᖓᓐᓄᑦ ᐊᒻᒪᓗ ᓴᖅᑭᑎᑕᐅᔪᓐᓇᖅᑐᑦ ᐊᓯᖏᓐᓄᑦ ᐱᓕᕆᖃᑎᒋᔭᐅᔪᓄᑦ ᐅᕝᕙᓘᓐᓃᑦ ᐳᑭᖅᑕᓕᖕᓄᑦ 
ᑐᓴᖅᑎᑕᐅᖏᓪᓗᑎᒃ ᐃᖅᑲᓇᐃᔭᖅᑏᑦ. 
 
IV. ᐊᑐᑦᑎᐊᕆᐊᖃᕐᓂᖅ 

ᑕᒪᕐᒥᒃ ᐊᖏᖅᑕᐅᓯᒪᔪᑦ ᖃᕆᑕᐅᔭᓕᕆᔾᔪᑎᓂᒃ ᐊᑐᕈᓐᓇᕐᓂᕐᒧᑦ (“ᐊᑎᖃᖅᑎᑕᐅᔪᑦ ᖃᕆᑕᐅᔭᒃᑯᑦ”) 
ᐊᑐᕈᓐᓇᖅᑎᑕᐅᓂᐊᖅᑐᑦ ᐊᑎᓕᐅᖅᑕᐅᖃᑕᐅᓯᒪᓂᒃᑯᑦ.  ᐊᑎᓕᐅᖅᑕᐅᖃᑕᐅᓯᒪᖏᑦᑐᑦ ᐊᑐᕈᓐᓇᖏᑦᑐᑦ ᓄᓇᕗᑦ 
ᑐᓐᖓᕕᒃᑯᑦ ᑎᒥᖓᑕ ᖃᕆᑕᐅᔭᖏᓐᓂᒃ ᖃᕆᑕᐅᔭᓕᕆᔾᔪᑎᖏᓐᓂᒃ. 
 
ᖃᕆᑕᐅᔭᓕᕆᔪᓐᓇᖅᓯᔪᒪᔾᔪᑏᑦ ᐊᑎᖃᖃᑕᐅᔪᒪᔾᔪᑏᑦ ᑐᒃᓯᕋᐅᑕᐅᔭᕆᐊᓖᑦ ᑐᓴᐅᒪᖃᑦᑕᐅᑎᓕᕆᔨᒃᑯᓐᓄᑦ. 
ᐊᑎᖃᖃᑕᐅᔪᑦ ᐊᑐᕈᓐᓇᔾᔮᖏᑦᑐᑦ ᖃᕆᑕᐅᔭᓂᒃ ᑭᓯᐊᓂ ᐅᖃᓕᒫᖅᑳᕐᓗᑎᒃ ᑖᑉᓱᒥᖓ ᒪᓕᒐᕐᒥᒃ ᐊᒻᒪᓗ 
ᐊᑎᓕᐅᖅᑳᕐᓗᑎᒃ ᖃᐅᔨᒪᓂᕋᕈᑎᒥᒃ ᒪᓕᖕᓂᐊᕐᓂᕋᕐᓗᑎᒃ ᑖᑉᓱᒥᒪ ᒪᓕᒐᕐᒥᒃ. 
 
ᐊᑎᖃᖃᑕᐅᔪᑦ ᐱᓕᕆᐊᒃᓴᖃᖅᑐᑦ ᑲᒪᔨᐅᓂᕐᒧᑦ ᖃᕆᑕᐅᔭᓕᕆᓂᕐᒧᑦ ᐊᑎᖃᖃᑕᐅᔾᔪᑎᖏᓐᓂᒃ. 
ᐊᓯᐊᒎᕈᑕᐅᓯᒪᖏᑐᐊᖅᐸᑦ ᑐᓴᐅᒪᖃᑦᑕᐅᑎᓕᕆᔨᒃᑯᓐᓄᑦ, ᐊᑎᖃᖃᑕᐅᒍᑏᑦ ᐊᒻᒪᓗ ᖃᕆᑕᐅᔭᓕᕆᓂᐊᕐᓗᓂ  
ᓇᕿᒋᐊᓖᑦ ᐊᑐᓂ ᐃᖅᑲᓇᐃᔭᖅᑎᓄᑦ ᐃᖕᒥᓅᖓᔪᓄᑦ ᖃᐅᔨᒪᔭᐅᔪᑦ ᑭᒃᑯᑐᐃᓐᓇᕐᓄᑦ ᑐᓴᖅᑎᑕᐅᖃᑦᑕᕆᐊᖃᖏᑦᑐᑦ. 
 
ᐊᑎᖃᖃᑕᐅᔪᑦ ᐱᖃᑦᑕᔾᔮᖏᑦᑐᑦ ᐊᓯᖏᑦᑕ ᐊᑎᖃᖃᑕᐅᔾᔪᑎᖏᓐᓂᒃ ᑎᑎᖅᑲᖁᑎᖏᓐᓂᒃ, ᑎᑎᕋᖅᓯᒪᔪᖁᑎᖏᓐᓂᒃ 
ᐊᒻᒪᓗ ᑲᑎᓯᒪᔭᖏᓐᓂᒃ, ᑭᓯᐊᓂ ᓯᕗᓂᐊᒍᑦ ᐊᖏᖅᑕᐅᓯᒪᒃᐸᑕ ᐊᑐᖃᑦᑕᖅᑐᒧᑦ ᐅᕝᕙᓘᓐᓃᑦ ᐊᖏᖅᑕᐅᓯᒪᓗᑎᒃ 
ᒥᐊᓂᖅᓯᔨᖓᓄᑦ. 
 
ᐊᑎᖃᖃᑕᐅᔪᑦ ᐊᓯᖏᑦᑕ ᖃᕆᑕᐅᔭᓕᕆᔾᔪᑎᖏᓐᓂᒃ ᐱᑦᑕᐃᓕᖃᑦᑕᕐᓂᐊᖅᑐᑦ ᐊᑐᐃᓐᓇᕈᓐᓇᖏᑕᖏᓐᓄᑦ. 
 
ᐊᑎᖃᖃᑕᐅᔪᑦ ᐊᑐᕆᐊᖃᖏᑦᑐᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ ᖃᕆᑕᐅᔭᖏᓐᓂᒃ ᓯᖁᒥᑦᑎᓂᐊᕐᓂᕐᒧᑦ 
ᒪᓕᒐᕆᔭᐅᔪᓂᒃ. 
 
V. ᖃᑯᑎᒃᑯᑦ ᐃᖕᒥᓄᑦ ᑐᕌᖓᔪᓄᑦ ᖃᕆᑕᐅᔭᓂᒃ ᐊᑐᕐᓂᖅ 

 
ᖃᑯᑎᒃᑯᑦ ᐃᖕᒥᓄᑦ ᑐᕋᖓᔪᓂᒃ ᐊᑐᕈᑎᖃᕐᓂᖅ ᖃᕆᑕᐅᔭᓂᒃ ᐊᒻᒪᓗ ᐱᔾᔪᑎᖃᕐᓗᓂ ᐊᑐᖃᑦᑕᕐᓂᖅ ᓄᓇᕗᑦ 
ᑐᓐᖓᕕᒃᑯᑦ ᑎᒥᖓᑕ ᖃᕆᑕᐅᔭᓕᕆᔾᔪᑎᖏᓐᓂᒃ ᐊᒻᒪᓗ ᑎᑎᕋᕈᑎᖃᑦᑕᕐᓂᕐᒧᑦ ᖃᓄᐃᖏᑦᑐᖅ, ᐱᓕᕆᐊᓄᑦ 
ᐃᖢᐊᖏᓕᐅᕈᑎᖃᖏᑐᐊᖅᐸᑦ ᐅᕝᕙᓘᓐᓃᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ ᐊᐅᓚᓂᕆᕙᒃᑕᖏᓐᓄᑦ. ᑕᒪᒃᑯᐊ 
ᐊᑐᖃᑦᑕᕐᓂᐅᔪᑦ ᒪᓕᒍᑎᑦᑎᐊᕆᐊᓖᑦ ᑕᒪᑐᒧᖓ ᒪᓕᒐᕐᒧᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ 
ᐊᑐᐊᒐᕆᕙᒃᑕᖏᓐᓄᑦ ᐃᓕᖅᑯᓯᕆᔭᐅᔭᕆᐊᓕᖕᓄᑦ ᐊᒻᒪᓗ ᓯᓚᑖᒍᑦ ᐃᖅᑲᓇᐃᔭᕐᓂᐅᕙᒃᑐᓄᑦ ᐃᑲᕐᕋᓄᑦ.   
 
ᐊᑎᓕᐅᖅᑕᐅᖃᑕᐅᓯᒪᔪᑦ ᖃᕆᑕᐅᔭᓕᕆᔪᓐᓇᕐᓂᕐᒧᑦ ᐊᑐᕈᓐᓇᖏᑦᑐᑦ ᖃᕆᑕᐅᔭᓂᒃ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓂᒃ 
ᑲᑎᑦᑎᕙᓪᓕᐊᓂᕐᒧᑦ, ᐸᐸᑐᕆᐊᕐᓂᕐᒧᑦ ᐅᕝᕙᓘᓐᓃᑦ ᓅᑦᑎᓂᕐᒧᑦ ᐊᖏᔪᓂᒃ ᖃᕆᑕᐅᔭᕐᒥᖔᖅᑐᓂᒃ ᐅᕝᕙᓘᓐᓃᑦ 
ᑲᑎᑦᑎᓂᕐᒧᑦ ᐊᔾᔨᓂᒃ, ᑐᓴᕐᓈᒐᒃᓴᓂᒃ ᐅᕝᕙᓘᓐᓃᑦ ᑎᑎᕋᖅᓯᒪᔪᓂᒃ ᐃᓗᐊᓂ ᓯᓚᑖᓂᓘᓐᓃᑦ ᐃᖅᑲᓇᐃᔭᕐᓇᐅᔫᑉ 
ᐃᑲᕐᕋᑦ.   
 
ᖃᖓᑐᐃᓐᓇᑦᑎᐊᖅ ᓄᓇᕗᑦ ᑐᓐᖓᕕᒃᑯᑦ ᑎᒥᖓ ᑲᒪᔨᐅᔾᔮᖏᑦᑐᖅ ᑲᓐᖑᓇᕆᔭᐅᔪᓂᒃ, ᓴᐳᓐᓂᐊᕈᑕᐅᔪᓂᒃ 
ᐅᕝᕙᓘᓐᓃᑦ ᖃᓄᖅ ᐃᓱᒪᒋᔭᐅᖃᑦᑕᕐᓂᖏᓐᓄᑦ ᐊᑎᓕᐅᖅᑕᐅᖃᑕᐅᓯᒪᔪᑦ ᖃᕆᑕᐅᔭᓕᕆᔪᓐᓇᕐᓂᕐᒧᑦ ᐃᖕᒥᓄᑦ 
ᑐᕌᖓᔪᓂᒃ ᖃᕆᑕᐅᔭᓕᕆᔾᔪᑎᖃᖃᑦᑕᖅᑎᓪᓗᒋᑦ ᑐᓴᐅᒪᖃᑦᑕᐅᑎᓕᕆᓂᕐᒧᑦ ᑎᑎᕋᕐᓂᕐᒧᓪᓘᓐᓃᑦ. 
 
VI. ᖃᕆᑕᐅᔭᒃᑯᑦ ᑎᑎᕋᕐᕕᐅᖃᑦᑕᕐᓂᖅ 

 
ᖃᕆᑕᐅᔭᒃᑯᑦ ᑎᑎᕋᖃᑦᑕᕐᓂᖅ ᑎᑎᕋᕐᕕᐅᖃᑦᑕᕐᓂᕐᓘᓐᓃᑦ ᑐᓴᐅᒪᖃᑦᑕᐅᑎᓂᐅᕙᒃᑐᖅ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ 
ᐃᖅᑲᓇᐃᔭᖅᑎᖏᓐᓄᑦ ᖃᕆᑕᐅᔭᓕᕆᔪᓐᓇᕐᓂᕐᒧᑦ ᐱᔪᓐᓇᐅᑎᑖᖅᓯᒪᔪᓄᑦ ᐊᑐᕈᓐᓇᖃᑦᑕᖅᑕᖓᓄᑦ ᑲᒪᔪᓐᓇᖁᑉᓗᒋᑦ 
ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓅᖓᔪᓂᒃ ᑭᓯᒥ ᐊᒻᒪᓗ ᑕᐃᒪᐃᑎᓪᓗᒍ ᐃᓗᐃᑦᑐᒃᑯᑦ ᓇᖕᒥᓂᖁᑎᒋᔭᐅᓪᓗᑎᒃ ᓄᓇᕗᑦ 
ᑐᓐᖓᕕᒃᑯᑦ ᑎᒥᖓᓐᓄᑦ.    
 
ᐊᑎᓕᐅᖅᑕᐅᖃᑕᐅᓯᒪᔪᑦ ᖃᕆᑕᐅᔭᓕᕆᔪᓐᓇᕐᓂᕐᒧᑦ ᐅᔾᔨᖅᑐᕆᐊᓖᑦ ᖃᕆᑕᐅᔭᒃᑯᑦ ᑎᑎᕋᕈᑎᖃᑦᑕᕐᓂᖅ 
ᑕᑯᔭᐅᔪᓐᓇᖃᑦᑕᕐᓂᖏᓐᓄᑦ ᖃᐅᔨᒋᐊᖅᑕᐅᔪᓐᓇᖃᑦᑕᕐᓂᖏᓐᓄᓪᓗ.    

ᐊᑎᓕᐅᖅᑕᐅᖃᑕᐅᓯᒪᔪᑦ ᖃᕆᑕᐅᔭᓕᕆᔪᓐᓇᕐᓂᕐᒧᑦ ᑲᒪᔨᐅᔪᑦ ᐸᐸᑐᕆᐊᖃᕐᓂᕐᒧᑦ ᐊᒻᒪᓗ 
ᐊᑐᓗᐊᖅᑕᐃᓕᔭᕆᐊᖃᕐᓂᕐᒧᑦ ᖃᕆᑕᐅᔭᓂᒃ ᐋᖅᑭᒃᓱᖃᑦᑕᕐᓗᒋᑦ ᑐᖅᑯᖅᑐᑦᑎᐊᖃᑦᑕᕐᓗᒋᑦ ᑎᑎᖅᑲᖅᑖᖑᔪᑦ ᐊᒻᒪᓗ 
ᐸᐸᑐᑐᐃᓐᓈᓗᖏᓪᓗᒋᑦ ᑎᑎᖅᑲᖅᑖᖏᑦ ᖃᕆᑕᐅᔭᒃᑯᑦ. 
ᐊᑎᓕᐅᖅᑕᐅᖃᑕᐅᓯᒪᔪᑦ ᐊᑐᕆᐊᖃᖏᑦᑐᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ ᖃᕆᑕᐅᔭᖏᓐᓂᒃ 
ᖃᕆᑕᐅᔭᓕᕆᔾᔪᑎᖏᓐᓂᒡᓗ ᓯᐊᒻᒪᒃᑎᕆᓂᕐᒧᑦ ᐅᕝᕙᓘᓐᓃᑦ ᖃᐅᔨᒪᓗᑎᒃ ᐱᖃᑦᑕᕐᓂᕐᒧᑦ ᑲᓐᖑᓇᖅᑐᓂᒃ, 
ᐸᒡᕕᓵᕆᒍᑕᐅᕙᒃᑐᓂᒃ, ᑯᔭᓕᕆᔪᓂᒃ, ᑲᑉᐱᐊᓵᕆᔪᓂᒃ ᐅᕝᕙᓘᓐᓃᑦ ᒪᓕᒐᑎᒍᑦ ᓯᖁᒥᑦᑎᓯᒪᔪᓂᒃ ᑐᑭᓯᒋᐊᕈᑎᓂᒃ 
(ᐱᖃᑕᐅᓗᒋᑦ ᐅᓯᖔᖑᐊᖅᑐᑦ, ᑲᓐᖑᓇᖅᑐᑦ ᑎᑉᓯᓵᕈᑏᑦ ᐅᕝᕙᓘᓐᓃᑦ ᑎᑎᕋᐅᔭᖅᓯᒪᔪᑦ). 
 
ᑭᓯᐊᓂ ᐊᖏᖅᑕᐅᓯᒪᒍᑎᒃ ᑕᐃᒪᐃᑦᑐᓐᓇᕐᓂᖏᓐᓄᑦ ᓯᕗᓂᐊᒍᑦ, ᐊᑎᓕᐅᖅᑕᐅᖃᑕᐅᓯᒪᔪᑦ ᐊᑐᕈᓐᓇᖏᑦᑐᑦ ᓄᓇᕗᑦ 
ᑐᓐᖓᕕᒃᑯᑦ ᑎᒥᖓᑕ ᖃᕆᑕᐅᔭᖏᓐᓂᒃ ᐱᓕᕿᕝᕕᖏᓐᓂᒃ ᐃᖕᒥᓄᑦ ᐱᕚᓪᓕᕈᑎᒃᓴᒃᑯᑦ ᐅᕝᕙᓘᓐᓃᑦ ᓇᖕᒥᓂᖃᕐᓂᒃᑯᑦ 
ᖁᒡᕙᖅᑎᕆᔾᔪᑎᒃᑯᑦ, ᐊᔭᐅᖅᑐᐃᓂᒃᑯᑦ ᐅᕝᕙᓘᓐᓃᑦ ᖁᒡᕙᖅᑎᕆᓂᕐᒧᑦ. 
 

VII. ᖃᕆᑕᐅᔭᒃᑯᑦ ᓄᓇᕐᔪᐊᕐᒥ ᑐᓴᐅᒪᖃᑦᑕᐅᑎᖃᕈᓐᓇᕐᓂᕐᒧᑦ ᐊᑐᕐᓂᖅ 

 
ᓄᓇᕐᔪᐊᕐᒥᐅᓂᒃ ᑐᓴᐅᒪᖃᑦᑕᐅᑎᖃᕈᓐᓇᕐᓂᕐᒧᑦ  ᐊᑐᐃᓐᓇᐅᔪᖅ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ 
ᖃᕆᑕᐅᔭᓕᕿᔾᔪᑎᖏᓐᓂᒃ ᖃᕆᑕᐅᔭᖏᓐᓂᒃ ᐊᑐᕈᓐᓇᖅᑐᓄᑦ ᐱᓕᕆᔾᔪᑎᒋᔪᓐᓇᖁᑉᓗᒋᑦ ᑕᐃᒪᓐᓇᓗ 
ᐊᑐᖅᑕᐅᔭᕆᐊᓖᑦ. 
 
ᓄᓇᕗᑦ ᑐᓐᖓᕕᒃᑯᑦ ᑎᒥᖓ ᐱᔪᓐᓇᐅᑎᓖᑦ ᖃᐅᔨᒋᐊᕈᑎᓂᒃ ᐃᓕᓯᔪᓐᓇᖁᑉᓗᒋᑦ ᐊᒻᒪᓗ ᑭᒡᓕᖃᖅᑎᑦᑎᔪᓐᓇᕐᓂᕐᒧᑦ 
ᐊᑐᖅᑕᐅᓇᔭᕐᓂᖏᑦ ᖃᕆᑕᐅᔭᓕᕆᔾᔪᑏᑦ ᖃᕆᑕᐅᔭᒃᑯᓪᓗ ᑐᓴᐅᒪᖃᑦᑕᐅᑎᒍᑎᓂᒃ.  ᑭᒡᓕᖃᕐᕕᐅᔪᑦ ᖃᕆᑕᐅᔭᒃᑯᑦ 
ᖃᐅᔨᒋᐊᕈᑏᑦ ᐅᑯᐊᖑᔪᑦ, ᑭᓯᐊᓂ ᑖᑉᑯᐊᑐᐊᖑᖏᒃᑭᓪᓗᑎᒃ, ᕿᑎᒍᑏᑦ ᖃᕆᑕᐅᔭᒃᑯᑦ, ᐅᓯᖔᖑᐊᖅᑐᑦ, ᐃᒻᖏᐅᑎᓂᒃ 
ᐲᔭᐃᕝᕖᑦ, ᑲᑎᑦᑎᕕᒃ ᑕᕐᕆᔭᒐᒃᓴᓂᒃ ᐊᒻᒪᓗ ᐅᐊᔪᓕᐊᖑᓯᒪᔪᓂᒃ ᑕᐅᑐᕋᓐᓈᕐᕖᑦ.  ᓂᐱᓕᐅᖅᓯᒪᔪᓂᒃ 
ᑕᕐᕆᔭᒐᒃᓴᓅᖓᔪᑦ ᐅᑯᐊᖑᔪᑦ ᓈᓚᖕᓂᖅ ᓈᓚᐅᑎᓂᒃ ᖃᕆᑕᐅᔭᒃᑯᑦ, ᐊᒻᒪᓗᑦᑕᐅᖅ ᑕᕐᕆᔭᕐᓂᖅ ᑕᕐᕆᔭᒐᒃᓴᓂᒃ 
ᖃᕆᑕᐅᔭᒃᑯᑦ ᓲᕐᓗ YouTube−ᖑᓂᕋᖅᑕᐅᔪᖅ, ᐊᓯᖏᓪᓗ. 
 
ᓄᓇᕗᑦ ᑐᓐᖓᕕᒃᑯᑦ ᑎᒥᖓ ᐱᔪᓐᓇᐅᑎᖃᕐᒥᔪᖅ ᑭᒡᓕᖃᖅᑎᑦᑎᔪᓐᓇᕐᓂᕐᒧᑦ ᒪᓕᒐᓕᖅᓯᔪᓐᓇᕐᓂᕐᒧᑦ ᖃᓄᖅ 
ᐊᑐᖅᑕᐅᒐᔪᖕᓂᖏᓐᓄᑦ ᖃᕆᑕᐅᔭᑦ ᓯᕗᓂᐊᒍᑦ ᑐᓴᖅᑎᑦᑎᖏᒥᐊᕋᓗᐊᕐᓗᑎᒃ ᖃᕆᑕᐅᔭᓕᕆᔪᓐᓇᖅᑐᓄᑦ.   
 
ᖃᕆᑕᐅᔭᓕᕆᔪᓐᓇᖅᑐᑦ ᐲᔭᐃᔪᓐᓇᖏᑦᑐᑦ ᐃᓕᐅᖅᑲᐃᔪᓐᓇᖏᑦᑐᓪᓗ ᖃᕆᑕᐅᔭᓕᕆᔾᔪᑎᓂᒃ ᐱᔭᐅᔪᓐᓇᖅᑐᓂᒃ ᑭᓯᒥ 
ᐃᓕᓯᔪᓐᓇᖅᖢᑎᒃ ᐊᖏᖅᑕᐅᓯᒪᔪᓄᑦ ᑐᓴᐅᒪᖃᑦᑕᐅᑎᓕᕆᔨᒃᑯᓐᓄᑦ. 
 
ᖃᕆᑕᐅᔭᓕᕆᔪᓐᓇᖅᑐᑦ ᐲᔭᐃᔪᓐᓇᖏᑦᑐᑦ ᐅᕝᕙᓘᓐᓃᑦ ᐊᑐᕈᓐᓇᖏᑦᑐᑦ ᖃᕆᑕᐅᔭᓂᖔᖅᑐᓂᒃ 
ᐊᓯᖏᓐᓂᖔᖅᑐᓂᒡᓘᓐᓃᑦ ᓯᖁᒥᑦᑎᓂᐅᔪᓂᒃ ᖃᕆᑕᐅᔭᓕᕆᔾᔪᑎᓄᑦ ᓚᐃᓴᓐᓯᓂᒃ, ᐊᔾᔨᓕᐅᕆᔪᓐᓇᖏᔾᔪᑕᐅᔪᓂᒃ, 
ᓇᓗᓇᐃᒃᑯᑦᑎᖅᑕᐅᓯᒪᔪᓂᒃ ᐱᒋᔭᐅᔪᓄᑦ ᐅᕝᕙᓘᓐᓃᑦ ᓇᓗᓇᐃᒃᑯᑦᑎᖅᑕᐅᓯᒪᔪᓂᒃ ᒪᓕᒐᑎᒍᑦ.   
 
VIII. ᖃᓄᐃᓕᔭᐅᓇᔭᕐᓂᖏᑦ ᐊᑐᕐᓂᕐᓗᒃᑐᑦ 

 
ᓄᓇᕗᑦ ᑐᓐᖓᕕᒃᑯᑦ ᑎᒥᖓ ᐃᓂᖅᑎᕆᓇᔭᖅᑐᑦ ᐃᖅᑲᓇᐃᔭᖅᑎ ᒪᓕᑦᑎᐊᖏᑉᐸᑦ ᑖᑉᓱᒥᖓ ᒪᓕᒐᕐᒥᒃ. 
ᐃᓕᖅᑎᕆᓂᐅᔪᑦ ᓲᕐᓗ ᐅᔾᔨᖅᑐᖁᔨᓗᑎᒃ, ᐊᑐᓗᐊᖅᑕᐃᓕᒪᑎᑦᑎᓕᕐᓂᖅ ᐅᕝᕙᓘᓐᓃᑦ ᐊᑐᖅᑕᐃᓕᑎᑕᐅᓕᕐᓗᑎᒃ 
ᖃᕆᑕᐅᔭᓕᕆᔾᔪᑎᓂᒃ, ᐅᕝᕙᓘᓐᓃᑦ ᐃᓂᖅᑎᖅᑕᐅᓗᑎᒃ ᐊᑖᒍᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓᑦᑎᒍᑦ. 
 
IX. ᖃᐅᔨᒪᒍᑏᑦ 

 
ᑕᒪᕐᒥᒃ ᐃᖅᑲᓇᐃᔭᖅᑏᑦ ᐊᑎᓕᐅᕆᐊᖃᖅᐸᒃᑐᑦ ᐱᖃᑕᐅᔪᒥᒃ ᑎᑎᖅᑲᕐᒥᒃ ᖃᐅᔨᒪᔾᔪᑎᒋᓂᐊᕐᓗᒍ 
ᖃᕆᑕᐅᔭᓕᕆᔪᓐᓇᖅᑳᕐᓇᓂ. 
 

 

(ᑭᖑᓪᓕᖅᐹᒃᑯᑦ ᐋᖅᑭᒋᐊᖅᑕᐅᔪᖅ ᓴᑉᑕᒻᐸᕆ 2009-ᒥ) 
 

(1 ᓇᓗᓇᐃᔭᐅᑎ)



 

Computer and Network Usage Policy (Sept. 09) 

 

4

ᓇᓗᓇᐃᔭᐅᑎ 

ᓄᓇᕗᑦ ᑐᓐᖓᕕᒃᑯᑦ ᑎᒥᖓ 

ᖃᕆᑕᐅᔭᓂᒃ ᖃᕆᑕᐅᔭᓕᕆᔾᔪᑎᓂᒃ ᐊᑐᕈᓐᓇᕐᓂᕐᒧᑦ ᒪᓕᒐᖅ 

ᖃᐅᔨᒪᓂᕋᐅᑎ 

 
1.  ᓄᓇᕗᑦ ᑐᓐᖓᕕᒃᑯᑦ ᑎᒥᖓ ᐃᓕᑕᖅᓯᓯᒪᔪᖅ ᐱᓕᕆᔾᔪᑎᒃᓴᖏᓐᓂᒃ ᐃᖅᑲᓇᐃᔭᖅᑏᑦ ᐊᑐᐃᓐᓇᐅᕝᕕᐅᔭᕆᐊᖃᕐᓂᖏᓐᓄᑦ 
ᖃᕆᑕᐅᔭᓕᕆᔾᔪᑎᒃᑯᑦ, ᖃᕆᑕᐅᔭᒃᑯᑦ ᑎᑎᕋᕈᑎᔪᓐᓇᖃᑦᑕᖁᑉᓗᒋᑦ, ᓄᓇᕐᔪᐊᕐᒥᐅᓂᒃ ᐅᖃᖃᑎᖃᕈᓐᓇᖃᑦᑕᖁᑉᓗᒋᑦ ᐊᒻᒪᓗ 
ᖃᕆᑕᐅᔭᓕᕆᔪᓐᓇᖁᑉᓗᒋᑦ ᓇᓃᒃᑲᓗᐊᕈᑎᒃ. ᖃᕆᑕᐅᔭᓂᒃ ᖃᕆᑕᐅᔭᓕᕆᔾᔪᑎᓂᒡᓗ ᐊᑐᕈᓐᓇᕐᓂᕐᒧᑦ ᒪᓕᒐᖅ ᐊᐅᓚᑦᑎᔾᔪᑕᐅᕙᒃᑐᖅ 
ᑕᒪᐃᓐᓂᒃ ᐊᑐᕈᓐᓇᐅᑎᓂᒃ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ ᑎᑎᕋᕈᑎᒋᖃᑦᑕᖅᑕᖏᓐᓄᑦ ᖃᕆᑕᐅᔭᒃᑯᑦ, ᓄᓇᕐᔪᐊᕐᒥᐅᓂᒃ 
ᐅᖃᖃᑎᖃᕈᓐᓇᖃᑦᑕᖁᑉᓗᒋᑦ ᐊᒻᒪᓗ ᖃᕆᑕᐅᔭᓕᕆᔪᓐᓇᖁᑉᓗᒋᑦ ᓇᓃᒃᑲᓗᐊᕈᑎᒃ ᑕᒪᐃᓐᓂᒃ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ 
ᑎᑎᕋᕐᕕᖏᓐᓂᒃ ᐊᑐᕐᓗᑎᒃ ᓄᓇᕗᑦ ᑐᓐᖓᕕᒃᑯᑦ ᖃᕆᑕᐅᔭᖏᓐᓂᒃ. 
 
2.  ᓄᓇᕗᑦ ᑐᓐᖓᕕᒃᑯᑦ ᑎᒥᖓ ᒪᓕᒐᖃᖅᑐᖅ ᐃᖅᑲᓇᐃᔭᖅᑏᑦ ᐊᑐᕈᓐᓇᖏᓪᓗᑎᒃ ᐅᑯᓂᖓ ᖃᕆᑕᐅᔭᓕᕆᔾᔪᑎᓂᒃ ᓄᓇᕗᑦ 
ᑐᓐᖓᕕᒃᑯᑦ ᑎᒥᖓᑕ ᖃᕆᑕᐅᔭᖏᓐᓂᒃ ᐊᑐᕐᓗᑎᒃ: 
 

i. ᑮᓇᐅᔭᐃᔭᕈᑎᓂᒃ ᖃᕆᑕᐅᔭᒃᑯᑦ ᐸᑦᑕᖕᓂᒃᑯᑦ; 
ii. ᐅᓯᖔᖑᐊᖅᑐᑦ; 
iii. ᐊᑭᑦᑐᕋᐅᑎᓂᒃᑯᑦ ᓂᐅᕕᕋᓱᖃᑦᑕᕐᓂᕐᒧᑦ;  
iv. ᓂᐱᓕᐅᖅᓯᒪᔪᓂᒃ ᑕᕐᕆᔭᐅᑎᓂᒃ ᑲᑎᑦᑎᓂᕐᒧᑦ; 
v. ᕿᐸᓱᖕᓂᐅᔪᓂᒃ; ᐅᕝᕙᓘᓐᓃᑦ  
vi. ᖃᕆᑕᐅᔭᒃᑯᑦ ᒪᓕᒐᑎᒍᑦ ᓯᖁᒥᑦᑎᔾᔪᑕᐅᔪᓐᓇᖅᑐᓂᒃ. 

 
3.  ᓄᓇᕗᑦ ᑐᓐᖓᕕᒃᑯᑦ ᑎᒥᖓ ᐱᔪᓐᓇᐅᑎᖃᖅᑐᖅ ᖃᐅᔨᓴᐃᔪᓐᓇᖃᑦᑕᕐᓂᕐᒧᑦ ᖃᕆᑕᐅᔭᓕᕆᔾᔪᑎᖏᓐᓂᒃ ᖃᕆᑕᐅᔭᑦ 
ᖃᕆᑕᐅᔭᓕᕆᔾᔪᑎᓂᒃ ᐊᑐᖃᑦᑕᕐᓂᕐᒧᑦ ᒪᓕᒐᖅ ᒪᓕᒃᑕᐅᑦᑎᐊᕐᒪᖔᑦ ᐃᖅᑲᓇᐃᔭᖅᑎᓄᑦ. ᑲᒻᐸᓂᐅᔪᖅ ᑎᑎᕋᖅᐸᓪᓕᐊᔪᓐᓇᖅᑐᖅ 
ᐊᒻᒪᓗ/ᐅᕝᕙᓘᓐᓃᑦ ᖃᐅᔨᓴᐃᔪᓐᓇᖅᑐᖅ ᐊᑕᐅᓯᕐᒥᒃ ᐊᒥᓱᒃᑲᓐᓂᕐᓂᒡᓘᓐᓃᑦ ᐃᖅᑲᓇᐃᔭᖅᑎᑦ ᑎᑎᕋᕈᑎᖃᑦᑕᕐᓂᖏᓐᓄᑦ, 
ᖃᕆᑕᐅᔭᒃᑯᑦ ᑐᓴᐅᒪᖃᑦᑕᐅᑎᖃᑦᑕᕐᓂᖏᓐᓄᑦ ᐊᒻᒪᓗ ᖃᕆᑕᐅᔭᒃᑯᑦ ᓇᓂᑐᐃᓐᓇᐅᒐᓗᐊᖅᐸᑦ ᖃᐅᔨᒋᐊᕈᑎᒋᖃᑦᑕᖅᑕᖏᓐᓂᒃ 
ᓱᓇᓂᒃ ᐱᔾᔪᑎᖃᕐᓗᑎᒃ ᐱᔾᔪᑎᖃᖏᓪᓗᑎᒡᓘᓐᓃᑦ. ᐊᖏᖅᐳᑎᑦ ᓂᕆᐅᖕᓂᖃᖏᓐᓇᕕᑦ ᑲᓐᖑᓇᖅᑐᑦ ᑕᑯᔭᐅᒋᐊᕋᔭᖏᒻᒪᖔᑕ 
ᐊᑐᕐᓂᕐᒧᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ ᑎᑎᕋᕈᑎᒋᖃᑦᑕᕐᓂᖏᓐᓂᒃ, ᖃᕆᑕᐅᔭᓕᕆᔾᔪᑎᖏᓐᓂᒃ ᐊᒻᒪᓗ ᖃᕆᑕᐅᔭᒃᑯᑦ 
ᓇᓃᒃᑲᓗᐊᖅᐸᑦ ᖃᕆᑕᐅᔭᓕᕆᔾᔪᑎᖏᓐᓂᒃ. 
 
4.  ᐊᑎᓕᐅᕐᓂᒃᑯᑦ ᐊᒻᒪᓗ ᐅᑉᓗᕐᒥ ᐃᓕᓯᓂᒃᑯᑦ ᑖᑉᓱᒧᖓ ᑎᑎᖅᑲᕐᒧᑦ: 
 

i. ᐊᖏᖅᐳᑎᑦ ᕿᒥᕐᕈᓯᒪᒐᖕᓂ ᑖᒻᓇ ᖃᕆᑕᐅᔭᓄᑦ ᖃᕆᑕᐅᔭᓕᕆᔾᔪᑎᓂᒃ ᐊᑐᕐᓂᕐᒧᑦ ᒪᓕᒐᕐᒥᒃ ᐊᒻᒪᓗ 
ᖃᐅᔨᒪᓂᕐᓄᑦ ᐊᒻᒪᓗ ᐊᐱᖅᓱᕈᓐᓇᕐᓂᕐᓄᑦ ᑖᒻᓇ ᑎᑎᖅᑲᖅ ᐱᔾᔪᑎᒋᓪᓗᒍ. 

 
ii. ᐊᖏᖅᐳᑎᑦ ᒪᓕᖕᓂᐊᕋᕕᑦ ᖃᕆᑕᐅᔭᓄᑦ ᖃᕆᑕᐅᔭᓕᕆᔾᔪᑎᓄᑦ ᒪᓕᒐᖅ ᒪᓕᖕᓂᐊᕐᓂᕋᖅᖢᒍ. 

 
iii. ᐊᖏᖅᐳᑎᓪᓗ ᐃᓂᖅᑎᖅᑕᐅᔪᓐᓇᕐᓂᐊᕋᕕᑦ ᖃᓄᐃᓕᔭᐅᔪᓐᓇᕐᓂᐊᕐᓂᕐᓄᓪᓗ, ᖃᕆᑕᐅᔭᓂᒡᓗ 

ᐊᑐᕈᓐᓇᐃᓪᓕᑎᑕᐅᔪᓐᓇᕐᓂᕐᓄᑦ, ᓯᖁᒥᒃᑯᖕᓂ ᑖᒻᓇ ᒪᓕᒐᖅ. 
 

ᖃᐅᔨᒪᓂᕋᕐᓂᖅ ᐊᒻᒪᓗ ᑐᑭᓯᐅᒪᓂᕋᕐᓂᖅ 

 
ᑕᒡᕘᓇ ᓇᓗᓇᐃᖅᓯᕗᖓ ᐅᖃᓕᒫᖅᓯᒪᒐᑉᑯ ᐃᓗᐃᑦᑐᒃᑯᓪᓗ ᑐᑭᓯᐅᒪᒐᑉᑯ ᖃᕆᑕᐅᔭᓄᑦ ᖃᕆᑕᐅᔭᓕᕆᔾᔪᑎᓄᑦ ᒪᓕᒐᖅ. 
ᖃᐅᔨᒪᔪᖓᓗ ᓄᓇᕗᑦ ᑐᓐᖓᕕᒃᑯᑦ ᑎᒥᖓ ᐱᔪᓐᓇᐅᑎᖃᕐᒪᑦ ᐋᖅᑭᒋᐊᖅᓯᔪᓐᓇᕐᓂᕐᒧᑦ ᒪᓕᒐᒥᓂᒃ ᖃᖓᑐᐃᓐᓇᖅ, ᓯᕗᓂᐊᐳᑦ 
ᑐᓴᖅᑎᑦᑎᖏᒥᐊᕐᓗᑎᒃ. ᐊᑎᓕᐅᖅᓯᒪᓂᕋ ᐊᑖᒍᑦ ᓇᓗᓇᐃᖅᓯᔪᖅ ᖃᐅᔨᒪᒐᒪ, ᓈᒻᒪᒃᓴᕋᒪᓗ ᒪᓕᖕᓂᐊᕋᒪᓗ ᓄᓇᕗᑦ ᑐᓐᖓᕕᒃᑯᑦ 
ᖃᕆᑕᐅᔭᓄᑦ ᖃᕆᑕᐅᔭᓕᕆᔾᔪᑎᓄᑦ ᐊᑐᖃᑦᑕᕐᓂᕐᒧᑦ ᒪᓕᒐᖓᓂᒃ.   
 
 
____________________   ___________________  ______________________  
ᐊᑎᖅ   ᐊᑎᓕᐅᕐᕕᒃ  ᐅᑉᓗᖅ 
 
 


